
TOMORQA XO‘JALIKLARIDA 
OZIQ-OVQAT MAHSULOTLARI 
YETISHTIRISH HAJMINING 
PROGNOZ KO‘RSATKICHLARI

Saydullayeva Fotima Jozilovna
TDAU Samarqand filiali assistenti

Annotatsiya: ushbu maqolada aholini qishloq xo‘jaligi oziq-ovqatlari bilan ta’minlash, tomorqa xo‘jaliklarining mahsulotlar 
guruhlari bo‘yicha ishlab chiqarishga tatbiq qilish,  xususan, Samarqand viloyati misolida 2028-yilgacha bo‘lgan istiqbolda-
gi prognoz ekstrapolyatsiya metodidan foydalanilib ARIMA modeli asosida tahlil qilingan. Olingan natijalardan keyingi  
8  yil davomida tomorqa xo‘jaliklarida mahsulot guruhlari bo‘yicha ishlab chiqarish hajmining o‘zgarishi ko‘rsatilgan.

Kalit so‘zlar: tomorqa xo‘jaligi, oziq-ovqat guruhlari, prognozlashtirish, ARIMA modeli.

Аннотация: в данной статье обеспеченность населения сельскохозяйственными продуктами питания, реализа-
ция продукции домашних хозяйств по товарным группам, в частности, в случае Самаркандской области анали-
зируется прогноз до 2028 года на основе модели ARIMA методом экстраполяции. Показаны изменения объемов 
производства по товарным группам в подворьях на ближайшие 8 лет от полученных результатов.

Ключевые слова: при усадьбенные хозяйства, группы продуктов питания, прогнозирование, модель ARIMA.

Abstract: in this article, the provision of agricultural food to the population, implementation of household production by 
product groups, in particular, in the case of Samarkand region, the forecast until 2028 is analyzed on the basis of the ARI-
MA model using the extrapolation method. . The changes in the volume of production by product groups in homesteads 
for the next 8 years from the obtained results are shown.

Key words: tomorka farm, food groups, forecasting, ARIMA model.

K I R I S H
Oziq-ovqat mahsulotlarini ishlab chiqarish, aholi iste’molini to‘yimli va yetarli miqdorda ta’minlash qish-

loq xo‘jaligi ishlab chiqarishining oldida turgan muhim masalalardan biri hisoblanadi. Qishloq xo‘jaligida mah-
sulot ishlab chiqarishiga to‘sqinlik qiladigan turli noaniqliklar, aholi sonining o‘sishi, iste’molchilarning talabi, 
resurslarning holati va iqlim o‘zgarishi kabi bir qator omillarning ta’sirida oziq-ovqat mahsulotlariga nisbatan 
umumiy talab darajasi o‘zgarib turadi1. Vaholangki, oziq-ovqat mahsulotlari iste’moli turlarining ortib borishi, 
aholini ovqatlanish sifatini oshishiga, vitaminlarga boy mahsulot iste’molini ortishiga olib keladi.

Oila xo‘jaliklarining oziq-ovqat mahsulotlari iste’moli diversifikatsiyasi mahsulotlar turlarining soni bilan 
emas, mahsulot guruhlarining soni bilan hisoblanishini Birlashgan millatlar tashkilotining Oziq-ovqat va qishloq 
xo‘jaligi tashkiloti oziq-ovqatlardagi mavjud mikro va makro elementlarga ko‘ra 12 ta guruhga: don va don mah-
sulotlari, ildizmevalar, sabzavotlar, mevalar va rezovorlar, go‘sht va go‘sht mahsulotlari, sut va sut mahsulotlari, 
tuxum, baliq yog‘ va moylar, dukkaklilar va yong‘oq, shakar va asal, ziravorlarga ajratgan. Chunki, oziq-ovqat 
turlari sonini hisobga olinishi bir xildagi makro va mikro elementlar iste’mol qilinishini takrorlanishiga olib keladi. 
Har xil masalan meva, sabzavot, go‘sht, sut kabi oziq-ovqat guruhlarida inson hayoti uchun kerakli bo‘lgan turli 
mikro va makro elementlar mavjud ekanligini ko‘rsatadi2.Oziq-ovqat mahsulotlari iste’moli diversifikatsiyasi in-

1	  FAO, (2018). The future of food and agriculture: alternative pathways to 2050. Food and Agriculture Organization of the United Na-
tions Rome;

2	 Tang, A. M., Dong, K., Deitcher, M., Chung, M., Maalouf-Manasseh, Z., & Tumilowicz, A. (2013). Food and Nutrition Technical Assis-
tance III Project (FANTA). Use of Cutoffs for Mid Upper Arm Circumference (MUAC) as an Indicator or Predictor of Nutritional and 

Sdeksi ma’lum bir ma’noda oilaning ijtimoiy-iqtisodiy ta’minoti ko‘rsatkichlarini ko‘rsatadi. Demak, turli oziq-ovqat 

mahsulotlari guruhlariga kiruvchi mahsulotlarni ko‘proq iste’mol qilishi oilaning farovonligini oshishi ko‘rsatadi.
Mamlakatimiz prezidenti Shavkat Mirziyoyev raisligida asosiy oziq-ovqat mahsulotlari narxlari barqarorligi-

ni ta’minlash va zaxirasini yaratish masalalari yuzasidan videoselektor yig‘ilishida tomorqachilikni rivojlantirish 
masalalariga alohida to‘xtalib, tomorqa xo‘jaliklarida yer uchastkalaridan samarali foydalanib mahsulotlar ye-
tishtirish jahonda ro‘y berayotgan oziq-ovqat xavfsizligi muammosiga duch kelmaslikni, bandlikni ko‘paytirish, 
kambag‘allikni qisqartirishni ta’minlashini ta’kidlab o‘tdi3.

Chunki, aholini oziq-ovqat mahsulotlari bilan ta’minlanishida tomorqa xo‘jaliklarining hissasi yuqori. Shun-
day ekan, tomorqa xo‘jaliklari tomonidan yetishtirilayotgan qishloq xo‘jalik mahsulotlarini istiqbol prognozlarini 
aniqlash aholining oziq-ovqat mahsulotlariga nisbatan talabini qay darajada ta’minlanishini va mamlakatning 
oziq-ovqat xavfsizligi strategiyasini belgilashda yuqori darajada muhimlik kasb etadi. Mavzuga oid adabiyotlar 
tahlili. Tomorqa xo‘jaliklari qishloq xo‘jalik ishlab chiqarishining fundamental tizimi hisoblanib, ko‘pgina rivojlan-
gan davlatlarda ham bu kabi tomorqa xo‘jaligi faoliyati bilan shug‘ullanib jamoaviy tarzda tashkilotlarning yer-
laridan samarali foydalanib turli meva-sabzavot, ko‘katlar yetishtirilib mamlakatda atrof-muhitni muhofaza qilish 
va mahalliy oziq-ovqat taklifini ko‘paytirish bilan bog‘liq ijtimoiy-iqtisodiy masalalarni hal etadi4, 5, 6. Rivojlanayot-
gan mamlakatlarda esa tomorqada yakka tartibda yoki uy xo‘jaliklariga tegishli bo‘lgan yerda oila a’zolarining 
mehnatiga asoslanib ko‘proq o‘zlarining oziq-ovqatga bo‘lgan talabini qondirish ortiqchasini esa bozorga sotish 
uchun yetishtiradilar7. Bugungi kunda katta fermer xo‘jaliklari misolida tadqiqotlar ko‘p bo‘lib, oziq-ovqat xavfsi-
zligini ta’minlashning asosiy qismi bo‘lgan kichik xo‘jaliklarning ahamiyati yuqori bo‘lishiga qaramasdan ularni 
ishlab chiqarish samaradorligini oshirish masalalari kam yoritilgan8. Shu boisdan ushbu maqolada tomorqa 
xo‘jaliklari yoritilgan bo‘lib ularning kelgusidagi mahsulotlar ishlab chiqarish hajmining prognozi o‘rganilgan.

T A D Q I Q O T  M E T O D O L O G I YA S I
Maqolada tomorqa xo‘jaliklarida yetishtiriladigan yuqorida ta’kidlab o‘tilgan xalqaro tashkilotlar tomoni-

dan belgilangan, insonning sog‘lom hayot kechirishi uchun muhim hisoblangan 12 ta guruhga kiruvchi qishloq 
xo‘jalik mahsulotlarini 2028-yilgacha bo‘lgan prognoz ko‘rsatkichlari ishlab chiqildi. Tahlil uchun ma’lumotlar 
Samarqand viloyati statistika boshqarmasining so‘nggi 2012–2022-yillardagi mahsulotlarni ishlab chiqarish di-
namikasi ko‘rsatkichlaridan foydalanildi.

Tomorqa xo‘jaliklarida mahsulot ishlab chiqarish bo‘yicha istiqbol prognozlarini aniqlashda mahsulotlar 
quyidagicha guruhlarga ajratildi. Ular: don (bug‘doy, arpa, makkajo‘xori, sholi), ildizmevalar (kartoshka, re-
diska, sabzi, lavlagi, sholg‘om, selderey va turp), Sabzavotlar (karam, bodring, pomidor, baqlajon, qalampir, 
salat barg, piyoz, sarimsoq piyoz va boshqalar), mevalar (o‘rik, gilos, olcha, olma, shaftoli), go‘sht va go‘sht 
mahsulotlari, sut va sut mahsulotlari, tuxum, baliq, moyli ekinlar (kungaboqar, maxsar, kanakunjut), dukkaklilar 
yong‘oqlar, asal va ziravorlar hisoblanadi.

Tomorqa xo‘jaliklarida oziq-ovqat mahsulotlarini ishlab chiqarishni prognozlashtirishda o‘tgan davrdagi 
ishlab chiqarish dinamikasini o‘rganish maqsadga muvofiq. Statistik ma’lumotlarga qaraganda, tomorqa xo‘ja-
liklarida don mahsulotlarini ishlab chiqarish kuzatilgan yillarda 174,3 ming tonna bo‘lib, uning sur’ati 2021-yilda 
70,5 ming tonna bo‘lgan. Ishlab chiqarishni 2012-yilga nisbatan solishtirganda 87,5 ming tonnaga kamaygan. 
Shu bilan birgalikda, tomorqa xo‘jaliklarida ishlab chiqarilgan moyli ekanlarni ishlab chiqarish sura’ti 2012-yil-
da 1165,3 tonna bo‘lgan bo‘lsa, 2021-yilga kelib 899,4 tonna ishlab chiqarilgan, ya’ni 265,9 tonnaga kamay-
gan. Boshqa ekinlar guruhlari bo‘yicha ishlab chiqarish sur’ati oshib borgan. Jumladan, 2012-yilga nisbatan 
2021-yilda ildizmevalarni ishlab chiqarish 101,3 ming tonna, sabzavotlar 100,3 ming tonna, mevalar 39,2 ming 
tonna, go‘sht va go‘sht mahsulotlari 60,6 ming tonna, sut va sut mahsulotlari 324,8 ming tonna, tuxum 385,2 
mln. dona, baliq mahsulotlari 227,8 tonna, dukkakli donlar 906,6 tonna, asal ishlab chiqarish 201,6 tonna va 
ziravorlar 0,5 tonna ko‘p mahsulot ishlab chiqarilgan (1-jadval). 

Health Related Outcomes in Adolescents and Adults: A Systematic Review. Washington, DC: United States Agency for International 
Development, 1-39;

3	 O‘zbekiston Respublikasi Prezidenti Sh.M.Mirziyoyevning 2022-yil 5 aprel kunidagi asosiy oziq-ovqat mahsulotlari narxlari barqaror-
ligini ta’minlash va zaxirasini yaratish masalalari yuzasidan videoselektor yig‘ilishi;

4	 Landauer K, Brazil M. editors. 1985. Tropical Home Gardens: Selected Papers from an International Workshop at the Institute of 
Ecology. Japan: Padjadjaran University, Indonesia, December 1985, United Nations University Press;

5	 Specht K, Siebert R, Hartmann I, Freisinger UB, Sawicka M, Werner A, Thomaier S, Henckel D, Walk H, Dierich A. 2014. Urban 
agriculture of the future: an overview of sustainability aspects of food production in and on buildings. Agric Hum Values. 31:33–51.

6	 Holland L. 2004. Diversity and connections in community gardens: a contribution to local sustainability. Local Environ. 9:285–305.
7	 Galhena DH, Freed R, Maredia KM. 2013. Home gardens: a promising approach to enhance household food security and wellbeing. 

Agric Food Secur. 2:8–13.
8	 Saydullaeva F. et al. Empirical analysis of smallholder production effect to dietary diversity //ECONOMIC SCIENCE FOR RURAL 

DEVELOPMENT 2022. – 2022. – S. 555.

1 - j a d v a l: Samarqand viloyatida tomorqa xo‘jaliklarida yetishtirilgan 12 guruhdagi oziq-ovqat mahsulotlarining 
dinamikasi, 2012–2021-yillar

№ Guruhlar nomi
Yillar

2012 2013 2014 2015 2016 2017 2018 2019 2020 2021

A Don (ming tonna) 158,0 148,6 149,8 166,9 172,7 174,3 144,6 87,7 70,4 70,5

B Ildizmevalar (ming 
tonna) 314,8 333,4 369,8 393,1 433,4 455,8 477,7 479,6 414,4 416,1

D Sabzavotlar (ming 
tonna) 536,9 571,2 525,1 691,4 742,1 757,1 822,7 733,1 631,8 637,2

E Mevalar va rezovorlar 
(ming tonna) 130,6 143,8 154,3 165,9 184,6 189,4 178,0 167,5 168,9 169,8

F Go‘sht va go‘sht mah-
sulotlari (ming tonna) 192,3 200,6 212,0 225,1 237,3 234,5 242,7 237,6 246,7 252,9

G Sut va sut mahsulot-
lari (ming tonna) 891,5 948,8 1014,8 1079,5 1171,8 1181,8 1155,4 1166,7 1199,0 1216,3

H Tuxum (mln. dona) 324,0 343,3 390,9 448,7 525,6 599,1 617,3 644,8 707,5 709,2

I Baliq va baliq mahsu-
lotlari (tonna) 138,0 149,3 169,2 170,4 191,1 195,4 215,7 231,0 293,8 365,8

J Moyli ekinlar (tonna) 1165,3 1345,9 1244,1 1188,3 1050,9 966,4 910,3 891,0 876,3 899,4

K Dukkaklilar (tonna) 4328,3 4460,0 4593,7 4654,9 4781,2 4889,3 4969,5 4989,0 5190,2 5234,9

L Asal (tonna) 513,3 549,7 568,6 530,1 635,4 674,1 692,4 683,7 650,2 714,9

M Ziravorlar (tonna) 0,4 0,4 0,5 0,4 0,7 0,6 0,5 0,7 0,6 0,9

Prognozlashtirish iqtisodiyotda keng qo‘llaniladigan tahlil usullaridan biri bo‘lib, tomorqa xo‘jaliklarida qish-
loq xo‘jalik mahsulotlarini ishlab chiqarishning istiqboldagi ko‘rsatkichlarini aniqlashda yordam beradi va oziq-
ovqat iste’mol diversifikatsiyasi darajasini bilishimizga yordam beradi. Shu bilan bir qatorda, ishlab chiqarish 
prognozlarini aniqlash aholini aholini mikronutrientlar bilan ta’minlanishi beradi hamda natijalarni ko‘rsatuvchi 
indikator vazifasini bajaradi.

Prognozlashtirishning bir qator metodlari mavjud bo‘lib, maqolada ekstrapolyatsiya metodidan foydalanildi. 
Mazkur metod vaqt qatorlari bo‘yicha miqdoriy metodlardan foydalangan holda tahlilni amalga oshirishda yor-
dam beradi. Ekstrapolyatsiya metodlarini qo‘llash orqali prognozlarni amalga oshirishning bir qator afzaliklari 
mavjud, jumladan, tahlil ma’lumotlarini tarafkashligi noma’lum bo‘lgan holatda qo‘llanilsa maqsadga muvofiq 
bo‘ladi. Ushbu metodlardan foydalanib tahlilni amalga oshirish soddalashtirilgan, shu bois iqtisodiy va siyosiy 
o‘zgarishlarni istiqboldagi holatini juda aniq baholash imkonini beradi9. ARIMA modelida ekstropolyatsiya meto-
dini qo‘llash mazkur yo‘nalishdagi tahlillarni amalga oshirishda eng maqbul model sifatida tanlab olindi.

ARIMA modeli va uning hosilalari vaqt qatorlarini bashorat qilishda eng ko‘p qo‘llaniladi. Vaqt seriyalarini 
prognozlash – bu o‘tgan davr ma’lumotlarini hisobga olgan holda kelajakdagi kutilishi mumkin bo‘lgan ma’lu-
motlarni bashorat qilish jarayoni tushuniladi. Vaqt seriyasi – bu vaqt oralig‘ida muntazam ravishda olingan 
ma’lumotlar nuqtalarining ketma-ketligi hisoblanadi10. 

Mavsumiy bo‘lmagan ARIMA modeli uchta komponentdan iborat (p, d, q):

●	Avtoregressiya tartibi (AR) qismi o‘zgaruvchining oldingi p qiymatlarining chiziqli birikmasidir;

●	Sirg‘aluvchi o‘rtacha tartibi (MA) qismi q oldingi bashorat qilish xatolarining chiziqli birikmasidir (uni vaqt 
seriyalari tahlilida boshqa tushuncha bo‘lgan harakatlanuvchi o‘rtachalar bilan aralashtirib yubormaslik 
kerak).

9	 Armstrong, J. S. (2001). Extrapolation for time-series and cross-sectional data. Principles of forecasting: A handbook for researchers 
and practitioners, 217-243;

10	 Box, G. E., Jenkins, G. M., Reinsel, G. C., & Ljung, G. M. (2015). Time series analysis: forecasting and control. John Wiley & Sons;

SFarqlar tartibi (I) deb nomlanadi, chunki ma’lumotlar statsionarlik talabini bajarish uchun d marta farqlana-

di. Yuqoridagi tarkibiy komponentni o‘zida mujassam qilgan ARIMA modeli formulasini quyida keltirib o‘tamiz:

(1)

Bu yerda, ARIMA (p, d, q) modelining ifodasi y kuzatishlar qatorini, modelning AR va MA qismlarining 
mos ravishda va parametrlarini hamda xatolarni bashorat qilish, o‘zgarmas qiymat va o‘zgargan qiymatlarni 
belgilaydi. Yuqoridagi formula ma’lumotlar to‘plamlarida vaqt seriyalarini aniq prognozlashning mavsumiyligini 
hisobga olgan holda aniq prognoz natijalarini beradi. Shuni ta’kidlab o‘tish kerakki, hech bir model har qanday 
vaqt seriyasida bashoratlarni to‘laqonli kafolatlamaydi, ammo ARIMA modeli sodda usullardan ko‘ra o‘zida ko‘p 
qirralarni namoyon qiladi11.

Boks-Jenkins metodologiyasi bo‘yicha ARIMA modelidan foydalangan holda prognozni amalga oshirishda 
quyidagi ketma-ketlikka rioya qilish talab qilinadi:

Birinchi bosqich, model uchun mos bo‘lgan p, d va q qiymatliklarni aniqlab olish kerak;
Ikkinchi bosqichda, tanlangan modelning parametrlari baholanadi;
Uchinchi bosqichda, ARIMA modelini tanlash murakkab bo‘lgan ishlardan biri hisoblanadi. Uni aniqlashda 

modelning qoldiq qiymatlariga e’tiborni qaratish kerak bo‘ladi. Agar qoldiq qiymatlar koordinata o‘qida nolga 
nisbatan bir xildagi taqsimotga ega bo‘lsa, demak, tanlangan modelni tahlil uchun foydalanish mumkinligini 
anglatadi.

So‘nggi bosqichda, kutilayotgan davrlar uchun prognoz amalga oshiriladi.
Tahlil STATA dasturining 2015-yil seriyasidan foydalanilib amalga oshirildi.

T A H L I L  V A  N A T I J A L A R
Tomorqa xo‘jaliklarida ishlab chiqarilgan qishloq xo‘jalik mahsulotlar guruhlari ichida sabzavot, sut va sut 

mahsulotlari, tuxum, moyli ekinlar va dukkakli donlarni ishlab chiqarishni davriy qatorlardagi dinamikasining 
o‘rtachaga nisbatan mos ravishda 100,7 ming tonna, 113,8 ming tonna, 146,2 mln. dona, 170,7 tonna va 300,9 
tonnaga o‘zgarganini ko‘rsatdi (2-jadval). 

2 - j a d v a l: O‘zgaruvchilarning statistik tavsifi(2012–2022-yillar)*

O‘zgaruvchilar Kuzatuvlar 
soni

O‘rt-
acha 

qiymat

O‘rtacha qiymat-
dan og‘ish

Eng kichik 
qiymat

Eng katta 
qiymat

Don (ming tonna) 10 134,4 41,6 70,4 174,3
Ildizmevalar (ming tonna) 10 408,8 56,7 314,8 479,6
Sabzavotlar (ming tonna) 10 664,9 100,7 525,1 822,7
Mevalar va rezovorlar (ming tonna) 10 165,3 18,1 130,6 189,4
Go‘sht va go‘sht mahsulotlari (ming tonna) 10 228,2 20,3 192,3 252,9
Sut va sut mahsulotlari (ming tonna) 10 1102,6 113,8 891,5 1216,3
Tuxum (mln. dona) 10 531,0 146,2 324,0 709,2
Baliq (tonna) 10 211,9 70,2 138,0 365,8
Moyli ekinlar (tonna) 10 1053,8 170,7 876,3 1345,9
Dukkaklilar (tonna) 10 4809,1 300,9 4328,3 5234,9
Asal (tonna) 10 621,2 74,1 513,3 714,9
Ziravorlar (tonna) 10 0,6 0,2 0,4 0,9

*Samarqand viloyati Statistika boshqarmasi ma’lumotlari asosida.

Mahsulot ishlab chiqarishning o‘rtacha qiymatdan og‘ish tendensiyasining yuqori bo‘lishi mamlakatda oziq-
ovqat mahsulotlari xavfsizligiga salbiy ta’sir ko‘rsatadi. 

Oziq-ovqat mahsulotlarini ishlab chiqarishga salbiyligi shundaki, mahsulot kam ishlab chiqilgan yillarda tal-
ab qonuniga ko‘ra narxlar yuqorilab iste’molni kamayishiga olib keladi. Statistik ma’lumotlarga e’tibor beradigan 
bo‘lsak sabzavot va moyli ekinlar ishlab chiqarishda salbiy holatlar kuzatildi.

11	  Hyndman, R. J., & Athanasopoulos, G. (2018). Forecasting: principles and practice. OTexts.

Sabzavot mahsulotlarini ishlab chiqarish kuzatilganida 2021-yilda 2016-yilga nisbatan 104,9 ming tonna, 
2017-yilga nisbatan 119,9 ming tonna, 2018-yilga nisbatan 185,5 ming tonna, 2019-yilga nisbatan esa 95,9 
ming tonna kam mahsulot ishlab chiqarilgan.

Moyli ekinlarni ishlab chiqarish kuzatilganida esa 2021-yilda 2016-yilga nisbatan 151,5 tonna, 2017-yilga 
nisbatan 67 tonna, 2018-yilga nisbatan 10,9 ming tonna kam mahsulot ishlab chiqarilgan.

Tahlillarda moyli ekinlar, dukkakli don, asal va ziravorlar yuqori statistik aniqlik (*** p<0.01) da, ildizme-
valilar, sabzavotlar, go‘sht va go‘sht mahsulotlari, baliq kabi mahsulotlarning dinamikasi past statistik aniqlik (* 
p<0.1) da statsionar ekanligi aniqlandi.

Tomoqa xo‘jaliklari tomonidan yetishtirilayotgan oziq-ovqat mahsulotlari guruhlari bo‘yicha istiqbol prog-
nozini amalga oshirishda tahlil uchun qo‘llanilayotgan ma’lumotlarga mos bo‘lgan modelni tanlab olishda vaqt 
seriyalarini statsionarligi tekshirildi (3-jadval). 

3 - j a d v a l: Kengaytirilgan Dikki-Fuller testi natijasi

O‘zgaruvchilar Test statisti-
kasi

1% kritik 
qiymat

5% kritik 
qiymat

10% kritik 
qiymat Test turi

Don -1.331 -3.143 -1.943 -1.440 Drift-regressiyasi
Ildizmevalar* -1.571 -3.143 -1.943 -1.440 Drift-regressiyasi
Sabzavotlar* -2.544 -3.143 -1.943 -1.440 Drift-regressiyasi
Mevalar -1.381 -3.143 -1.943 -1.440 Drift-regressiyasi
Go‘sht va go‘sht mahsulotlari* -2.455 -3.143 -1.943 -1.440 Drift-regressiyasi
Sut va sut mahsulotlari -1.363 -3.143 -1.943 -1.440 Drift-regressiyasi
Tuxum -1.305 -3.143 -1.943 -1.440 Drift-regressiyasi
Baliq* -1.607 -3.143 -1.943 -1.440 Drift-regressiyasi
Moyli ekinlar*** -4.593 -3.143 -1.943 -1.440 Drift-regressiyasi
Dukkaklilar*** -4.256 -3.143 -1.943 -1.440 Drift-regressiyasi
Asal*** -3.175 -3.143 -1.943 -1.440 Drift-regressiyasi
Ziravorlar*** -5.316 -3.143 -1.943 -1.440 Drift-regressiyasi

* p<0.1, ** p<0.05, *** p<0.01
Manba: Statistik ma’lumotlar asosida muallif hisob kitobi

Statsionarlikni tekshirish uchun Kengaytirilgan Dikki-Fuller testidan foydalanildi. Tahlil uchun tanlangan 
davriy ma’lumotlar statsionar bo‘lmaganlari mustahkamlash metodlari orqali statsionar holatga olib kelindi.

Don, mevalar, sut va sut mahsulotlari, tuxum kabi mahsulotlar guruhlari test natijalari statistik jihatdan 
ishonchli bo‘lmasada, Kengaytirilgan Dikki-Fuller testining kritik qiymatliklari ma’lumotlarni statsionar ekanligini 
ko‘rsatdi. Tomorqa xo‘jaliklarida yetishtirilayotgan oziq-ovqat mahsulotlarining 12 guruhining har biri bo‘yicha 
prognozini amalga oshirish uchun mos bo‘lgan modellar tanlab olindi (4-jadval). 

4 - j a d v a l: Samarqand viloyatida tomorqa xo‘jaliklarida yetishtiriladigan 12 turdagi oziq-ovqat mahsulotlarini 
2028-yilgacha prognoz modellari natijalari (ARIMA)
№ O‘zgaruvchilar 1-model (p,d,q) 2- model (p,d,q) 3- model (p,d,q)
A Don (ming tonna) (2,1,1)* (1,1,1)
B Ildizmevalar (ming tonna) (2,1,1)* (1,0,2) (1,1,1)
D Sabzavotlar (ming tonna) (2,1,0)* (1,1,0)*
E Mevalar va rezovorlar (ming tonna) (2,1,1)** (2,0,0)* (1,0,2)*
F Go‘sht va go‘sht mahsulotlari (ming tonna) (1,1,0)* (1,0,0)
G Sut va sut mahsulotlari (ming tonna) (2,1,3)* (2,1,2)*
H Tuxum (mln. dona) (2,1,1) (1,1,0) (2,1,0)
I Baliq (ming tonna) (1,1,3)*** (2,1,3)*
J Moyli ekinlar (tonna) (1,1,1)* (1,1,2)*
K Dukkaklilar (tonna) (2,1,0)* (1,0,1)* (1,1,0)
L Asal (tonna) (0,1,2)*** (1,1,0)* (2,1,0)
M Ziravorlar (tonna) (0,0,2)*** (1,0,0)** (1,1,0)*

Manba: Statistik ma’lumotlar asosida muallif hisob kitobi

SPrognoz modellarini tanlab olishda STATA-15 dasturidan foydalanildi. Har bir mahsulot guruhlari (o‘zgaru-

vchilar) bo‘yicha statistik jihatdan ‘eng kuchli’ model jadvalning birinchi model ustunida keltirildi. Modellarni tan-
lashda AIC va BIC testlari natijalariga qaraldi. Mahsulot guruhlari ichida tuxum ishlab chiqarish uchun ARIMA 
(2,1,1) modeli statistik ahamiyati yuqori bo‘lmasada mos deb topildi. Prognoz uchun tanlangan alohida mod-
ellardan foydalanib Samarqand viloyati tomorqa xo‘jaliklarida oziq-ovqat mahsulotlarini ishlab chiqarishning 
2028-yilgacha hisoblab topildi (5-jadval). ARIMA modeli natijalarga ko‘ra 2028-yilga borib oziq-ovqat mahsulot-
larini ishlab chiqarish miqdori qiyidagicha o‘zgarishi aniqlandi.

5 - j a d v a l: Samarqand viloyati tomorqa xo‘jaliklarining oziq-ovqat mahsulotlarini ishlab chiqarish prognozi

Yillar A B D E F G H I J K L M

2012 158,0 314,8 536,9 130,6 192,3 891,5 324,0 138,0 1165,3 4328,3 513,3 0,4

2013 148,6 333,4 571,2 143,8 200,6 948,8 343,3 149,3 1345,9 4460,0 549,7 0,4

2014 149,8 369,8 525,1 154,3 212,0 1014,8 390,9 169,2 1244,1 4593,7 568,6 0,5

2015 166,9 393,1 691,4 165,9 225,1 1079,5 448,7 170,4 1188,3 4654,9 530,1 0,4

2016 172,7 433,4 742,1 184,6 237,3 1171,8 525,6 191,1 1050,9 4781,2 635,4 0,7

2017 174,3 455,8 757,1 189,4 234,5 1181,8 599,1 195,4 966,4 4889,3 674,1 0,6

2018 144,6 477,7 822,7 178,0 242,7 1155,4 617,3 215,7 910,3 4969,5 692,4 0,5

2019 87,7 479,6 733,1 167,5 237,6 1166,7 644,8 231,0 891,0 4989,0 683,7 0,7

2020 70,4 414,4 631,8 168,9 246,7 1199 707,5 293,8 876,3 5190,2 650,2 0,6

2021 70,5 416,1 637,2 169,8 252,9 1216,3 709,2 365,8 899,4 5234,9 714,9 0,9

2022 87,8 485,6 757,4 186,5 263,0 1291,6 793,2 329,0 775,0 5352,4 741,9 0,8

2023 78,9 499,6 774,2 190,3 269,4 1326,0 840,9 350,3 724,3 5451,2 763,8 0,8

2024 70,0 513,5 791,0 194,2 275,7 1360,4 888,5 371,6 673,6 5550,0 785,7 0,9

2025 61,0 527,5 807,9 198,0 282,1 1394,7 936,2 392,8 622,9 5648,8 807,7 0,9

2026 52,1 541,5 824,7 201,9 288,4 1429,1 983,9 414,1 572,2 5747,5 829,6 1,0

2027 43,2 555,4 841,5 205,7 294,7 1463,5 1031,5 435,4 521,5 5846,3 851,5 1,0

2028 34,2 569,4 858,3 209,6 301,1 1497,9 1079,2 456,7 470,8 5945,1 873,5 1,1

Manba: Statistik ma’lumotlar asosida muallif hisob kitobi
A-don (ming tonna); B-ildizmevalar (ming tonna); D-sabzavotlar (ming tonna); E-mevalar va rezovorlar (ming tonna); 
F-go‘sht va go‘sht mahsulotlari (ming tonna); G-sut va sut mahsulotlari (ming tonna); H-tuxum (mln. dona); I-baliq 
(ming tonna); J-moyli ekinlar (tonna); K-dukkaklilar (tonna); L-asal (tonna); M-ziravorlar (tonna)

Tomorqa xo‘jaliklarida don ishlab chiqarish 2028-yilga borib 34,2 ming tonnaga teng bo‘ladi. Don ishlab 
chiqarish kamayish tendensiyasida bo‘lib, u -8,9 koeffitsiyentga teng.

2028-yilda 2022-yilga nisbatan ildizmevalarni ishlab chiqarish 1,2, sabzavot 1,1, meva va rezavorlar 1,1, 
go‘sht va go‘sht mahsulotlari 1,2, sut va sut mahsulotlari 1,2, tuxum 1,4, baliq 1,4, dukkakli mahsulotlar 1,1, 
asal 1,2 va ziravorlar 1,4 barobar ko‘p ishlab chiqarishini prognozi hisoblab topildi. Don kabi moyli ekinlarni 
ishlab chiqarish ko‘rsatkichi pasayish tendensiyada bo‘lib, 2028-yilga borib moyli ekinlar mahsulotlarini ishlab 
chiqarish 470,8 tonnaga, yoki ishlab chiqarish sur’ati 40% ga kamayishi kutilmoqda.

X U L O S A  V A  T A K L I F L A R
Demak olingan natijalardan xulosa qilinadigan bo‘lsa, viloyatda tomorqa xo‘jaliklari tomonidan ishlab chiqa-

riladigan oziq-ovqat mahsulotlari guruhlari ichida don va moyli ekinlar kamayib ketadi. Bundan ko‘rinib turibdiki, 
aholi tomorqalarida mahsulotlar ishlab chiqarish diversifikatsiyasi don va moyli ekinlar o‘rniga boshqa ekinlar 
ekilishi hisobiga non va non mahsulotlari, yog‘ iste’mol qilish hajmini kamayishiga sabab bo‘ladi. Natijada ortiq-
cha vazn hamda yuqumli bo‘lmagan kasalliklar(yurak-qon tomir kassalliklari) tarqalishi kamayishiga erishiladi.

Prognoz hisobini natijalari 12 ta oziq-ovqat guruhiga kiruvchi mahsulotlardan 10 tasini ishlab chiqarish 
tendensiyasini ortishini ko‘rsatdi. Ammo bu ko‘rsatkichlar yetarli emas. Tomorqada mahsulot ishlab chiqarishni 
ko‘paytirishni rag‘batlantiruvchi usullarni qo‘llash maqsadga muvofiq bo‘ladi. Tomorqa yerlaridan samarali foy-
dalanish uchun tomorqa yer egalarini savodxonligini mutazam oshirib borish, oilani oziq-ovqat mahsulotlariga 
ega bo‘lishi va mikro elementlarga boy mahsulotlarni ko‘proq iste’mol qilishlari uchun tomorqada mahsulot 
yetishtirish diversifikatsiyasiga bog‘liq turli tele dasturlarni va radio eshittirishlar sonini oshirish tavsiya qilinadi.

